VENDIM
Nr. 61, daté 23.9.2015

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:
Bashkim Dedja  kryetar 1 Gjykatés Kushtetuese

Sokol Berberi anétar i « «
Vitore Tusha anétare e « «
Altina Xhoxhaj anétare e « «
Fatmir Hoxha anétar i « «
Gani Dizdari anétar i « «
Besnik Imeraj anétar i < <
Fatos Lulo anétar i « «
Vladimir Kristo anétar i « «

me sckretare Edmira Babaj, né datén 05.05.2015 mori né shqyrtim né seancé plenare, mbi
bazé dokumentesh, ¢éshtjen nr. 23 Akti, qé 1 pérket:

KERKUES: Petrit Ponari, pérfagésuar nga avokat Besim Peka, me prokuré té posagme.

SUBJEKTE TE INTERESUARA: Ministria e Shéndetésisé Shogéria Pérmbarimore “Tirana
Bailiff’s Service” sh.p.k.

OBJEKTI: Konstatimi i cenimit té sé drejté€s pér njé proces té rregullt ligjor si rrjedhojé e
mosekzekutimit té vendimit gjyqésor té€ formés sé preré brenda njé afati té arsyeshém.

BAZA LIGJORE: Nenet 42/1 dhe 131/f t¢ Kushtetutés sé¢ Republikés sé Shqipérisé dhe
neni 61 Konventés Evropiane té té Drejtave té€ Njeriut (KEDN]).

GJYKATA KUSHTETUESE,

pasi dégjoi relatorin e ¢éshtjes Vladimir Kristo, mori né shqyrtim pretendimet me shkrim té
kérkuesit, qé éshté shprehur pér pranimin e kérkesés, prapésimet me shkrim té subjektit té
interesuar, Ministris€ sé Shéndetésisé, shpjegimet e subjektit té interesuar, shoqérisé
pérmbarimore “Tirana Bailiff’s Service” sh.p.k., dhe diskutoi ¢éshtjen né térési,

VEREN:
I

1. Kérkuesi ka punuar né Ministriné e Shéndetésisé né detyrén e drejtorit té Personelit dhe
Burimeve Njerézore, detyré té cilén e ka kryer deri né daljen e aktit administrativ nr. 4063 prot,
daté 13.09.2013 té Sekretarit té Pérgjithshém, me ané t€ té cilit i éshté dhéné masa disiplinore e
largimit nga shérbimi civil.

2. Kérkuesi e ka kundérshtuar né Komisionin e Shérbimit Civil (KSHC) aktin administrativ té
lartpérmendur, i cili nuk e ka marré né shqyrtim kérkesén e tij brenda afatit ligjor prej 30 ditésh.

3. Né kéto kushte kérkuesi i éshté drejtuar Gjykatés Administrative t€ Shkallés sé Paré Tirané
me kérkesépadi me objekt shfugizimin e aktit nr. 4063 prot, daté 13.09.2013, kthimin né detyré té
tij dhe akordimin e pagés deri né momentin e rikthimit né detyré.

4. Gjykata Administrative e Shkallés sé Paré Tirané, me vendimin nr. 142, daté 26.12.2013 ka
vendosur: pranimin e kérkesépadis€; shfuqizimin e aktit nr. 4063 prot, daté 13.09.2013; detyrimin
e subjektit té interesuar, Ministrisé s€¢ Shéndetésisé, té kthejé kérkuesin né detyrén e drejtorit té
Menaxhimit t€ Burimeve Njerézore dhe té Edukimit dhe né pamundési né njé pozicion
ckuivalent; detyrimin e subjektit té interesuar, Ministrisé sé Shéndetésis€, ti paguajé pagén
kérkuesit nga momenti 1 lirimit deri né rikthimin e tij.

5. Gjykata Administrative e Apelit Tirané, me vendimin nr. 173, daté 12.02.2014, ka vendosur
lénien né fuqi té vendimit té shkallés sé¢ paré. Ky vendim ka marré formé té preré né datén
12.02.2014.



6. Pasi vendimi i Gjykatés Administrative t&€ Apelit ka marré formé té preré, kérkuesi, bazuar
né nenin 65/1 t€ ligjit nr. 49/2012, né datén 29.05.2014 i éshté drejtuar shoqérisé pérmbatimore
“Tirana Bailiff’s Service” sh.p.k. pér ekzekutimin e vendimeve té lartpérmendura.

7. Shoqéria pérmbarimore, me shkresén nr. 291 prot, daté 25.09.2014, né respektim té ligjit,
ka njoftuar debitorin, Ministriné e Shéndetésisé, pér ekzekutim vullnetar t€ vendimit t€ formés sé
prete.

8. Ministria e Shéndetésisé nuk e ka ekzekutuar vullnetarisht vendimin gjyqésor, prandaj me
shkresén nr. 342 prot, daté 09.06.2014 shoqéria pérmbarimore i éshté drejtuar debitorit me
vendim pér kalim né ekzekutim té detyruar.

9. Shoqéria pérmbarimore ka vijuar me kéto shkresa ndaj debitorit, Ministrisé sé¢ Shéndetésisé:
shkresé nr. 358 prot, daté 16.06.2014 “Kérkesé pér ekzekutim té vendimit gjyqésor”’; shkresé nr.
386 prot, daté 26.06.2014 dhe nr. 392, daté 02.07.2014 “Kérkesé e pérséritur pér ekzekutim té
vendimit gjyqésor”.

10. Duke gené se asnjé nga shkresat e lartpérmendura nuk ka marré pérgjigje, me shkresén nr.
411, daté 10.07.2014 me objekt “Urdhér pér vendosjen e sekuestros konservative”, shoqéria
pérmbarimore ka urdhéruar Degén e Thesarit té vendosé sekuestron konservative né llogariné e
debitorit.

11. Gijithashtu, me shkresé nr. 473, daté 05.09.2014 shoqéria pérmbarimore ka vendosur
gjobitjen e zotit Alfred Careri, né cilésiné e sekretarit t&€ Pérgjithshém prané Ministrisé sé
Shéndetésisé, né shumén 50.000 leké pér mospérmbushjen e detyrimeve ligjore, duke u béré
pengesé pér zbatimin e titullit ekzekutiv.

12. Pérséri me shkresén nr. 555 prot, daté 13.11.2014 dhe me shkresén nr. 639 prot, daté
14.01.2015 nga ana e shoqérisé pérmbarimore i éshté kérkuar Ministrisé s€ Shéndetésisé
ekzekutimi i vendimit gjyqgésor.

13. Né datén 27.11.2014 Ministria e Shéndetésisé ka transferuar né llogariné bankare té
shoqérisé pérmbarimore shumén prej 389.549 lekésh né favor té kérkuesit.

14. Ndérsa né datén 15.01.2015 Ministria e Shéndetésisé ka njoftuar shoqériné pérmbarimore
se i éshté drejtuar Departamentit t€ Administratés Publike pér marrjen e masave pér sistemimin
né puné t€ kreditorit.

15. Pavarésisht kérkesave té pérséritura, kérkuesi dhe shogéria pérmbarimore kané hasur né
pasivitetin e autoriteteve t€ ngarkuara nga ligji pér zbatimin e ploté t€ vendimit té formés sé preré
brenda njé afati té arsyeshém.

I1

16. Kérkuesi i éshté drejtuar Gjykatés Kushtetuese (Gjykata) duke pretenduar cenimin e sé
drejtés pér njé proces té rregullt ligjor si rrjedhojé e mosekzekutimit té vendimit gjygésor té
formés sé preré brenda njé afati t€ arsyeshém nga autoritetet e ngarkuara nga ligji, né kuptim té
nenit 42 té€ Kushtetutés dhe nenit 6/1 t€¢ KEDNJ-sé.

17. Subjekti 1 interesuar, Ministria e Shéndetésisé, ka prapésuar me shkrim se:

17.1. Lidhur me detyrimin pér rikthimin e kreditorit né vendin e punés, né strukturén e
Ministrisé, aprovuar me urdhrin e Kryeministrit nr. 187, daté 18.10.2013, si dhe mé voné me
urdhrin nr. 21, daté 20.02.2015, nuk ekziston pozicioni i Drejtorit t€ Burimeve Njerézore dhe té
Edukimit né Vazhdim, detyré qé kryhej nga kérkuesi pérpara lirimit nga shérbimi civil.
Ndérkohé, Ministria, me shkresén nr. P-67/1 prot, daté 29.12.2014, i &shté drejtuar
Departamentit t&¢ Administratés Publike pér té gjetur mundésiné e sistemimit té kérkuesit né njé
pozicion analog, né zbatim té€ vendimit té formés sé preré.

17.2. Lidhur me detyrimin pér pagesén e pagés, ministri 1 Shéndetésisé, me shkresén nr. prot.
3930/12, daté 09.09.2014, ka léshuar autorizimin nr. 376, daté 09.09.2014, me ané t€ t€ cilit
autorizon pérmbushjen e detyrimit financiar né favor té kérkuesit dhe ngarkon sektorin e
Financés pér ekzekutimin pér kété pjesé té vendimit nr. 142, daté 26.12.2013 t&é Gjykatés
Administrative té Shkallés sé Paré Tirané. Sektori i Financés ka filluar dhe vazhdon me likuidimin



e detyrimit financiar qé Ministria e Shéndetésisé ka ndaj kérkuesit.

18. Subjekti 1 interesuar, shoqéria pérmbarimore “Tirana Bailiff’s Service” sh.p.k., ka
parashtruar me shkrim se ka kryer té gjitha veprimet procedurale té parashikuara nga ligji né
funksion té ekzekutimit t€ vendimit gjyqésor té formés sé preré.

111
Vlerésimi i Gjykatés Kushtetuese

A. Pér pretendimin pér mosekekutimin e vendimit gjyqésor 1 formés sé preré brenda njé afati té arsyeshém

19. Ekzekutimi brenda njé afati té arsyeshém 1 njé vendimi té€ formés sé preré té gjykatés éshté
konsideruar né jurisprudencén e Gijykatés si pjesé pérbérése e té drejtés pér njé proces té rregullt
ligjor, né kuptim t€ Kushtetutés sé Republikés sé¢ Shqipérisé dhe té Konventés Europiane pér té
Drejtat e Njeriut. Ekzekutimi i vendimit pérbén njé element thelbésor té shtetit té sé drejtés e té
veté nocionit té gjykimit té drejté. Asnjé organ shtetéror nuk mund té véré né diskutim drejtésiné
e vendimeve gjyqésore t€ formés sé preré. Cdo organ shtetéror detyrohet té marré masat
pérkatése pér zbatimin e tyre (shib vendimet nr. 35, daté 27.10.2010, nr. 23, daté 17.05.2010, nr. 1,
daté 19.01.2009 té Gjykatés Kushtetuese).

20. Gjykata ka theksuar se ekzekutimi i vendimit té formés sé preré konsiderohet si faza
pérfundimtare e realizimit té njé té€ drejte té fituar gjyqésish. Vetém pas realizimit t€ késaj faze
mund té konsiderohet se individi e ka vendosur plotésisht né¢ vend té drejtén e tij té fituar.
Procesi i vendosjes né vend té njé té drejte té shkelur pérfshin jo vetém vendimmarrjen e
gjykatave, por edhe veprimet konkrete té organeve pérgjegjése té€ ngarkuara me ekzekutimin e
vendimeve gjyqgésore té formés sé preré. Pa dyshim qé njé vonesé né ekzekutimin e njé vendimi
mund té justifikohet né rrethana té vecanta, por nuk mund té jeté deri né até shkallé sa té
démtojé thelbin e sé drejtés.

21. Gjykata, gjithashtu, né jurispudencén e saj ka rikonfirmuar qéndrimin se né njé ¢éshtje qé
pérfshin pércaktimin e njé té drejte civile, kohézgjatja e procedurave normalisht llogaritet nga
momenti 1 fillimit t€ procedurés gjyqésore, deri né momentin kur jepet vendimi dhe ekzekutohet.
Faza ekzekutive konsiderohet si fazé e métejshme e té njéjtit proces. Gjykata, duke u mbéshtetur
edhe né jurisprudencén e Gjykatés Europiane pér té Drejtat e Njeriut, ka theksuar se kohézgjatja
e arsyeshme e procedimeve duhet té vlerésohet nén dritén e rrethanave té ¢éshtjes dhe duke
marré né konsideraté kompleksitetin e ¢éshtjes, sjelljen e aplikantit dhe té autoriteteve pérkatése,
si dhe interesin e aplikantit (shib vendimet nr. 9, daté 14.02.2014; nr. 21, daté 03.06.201; nr. 14, daté
15.04.2010; nr. 8, daté 23.03.2010; nr. 9, daté 01.04.2009; nr. 1, daté 19.01.2009 & Gjykatés
Kushtetuese).

22. Pér rrjedhojé, pér té€ arritur né konkluzionin nése né rastin konkret jemi pérpara cenimit té
s¢ drejtés pér njé proces té rregullt ligjor si pasojé e mosekzekutimit té njé vendimi gjyqgésor té
formés sé preré, Gjykata vleréson té ndalet né analizén e secilit prej elementeve té sipércituara.

t. Perindba gé dubet marré né konsideraté

23. Né lidhje me periudhén gé duhet té merret né konsideraté, Gjykata véren se procedurat e
ekzekutimit té detyrueshém jané véné né lévizje nga kérkuesi me vendimin 173, daté 12.02.2014
té€ Gjykatés Administrative té Apelit Tirané, i cili ka marré formé té€ preré né té njéjtén daté, né
datén 12.02.2014. Ndérsa procedurat pérmba-rimore kané filluar né daté 29.05.2014 me
lajmérimin e debitorit pér ekzekutim vullnetar. Né kéto kushte, periudha qé duhet marré né
konsideraté éshté nga momenti qé vendimi gjyqésor ka marré formé té preré deri né datén
19.02.2015, kur kérkuesi i éshté drejtuar késaj Gjykate.

1. Kompleksiteti i céshtjes

24. Gijykata ka theksuar se pér vlerésimin e kompleksitetit té procedimeve duhet té kené
réndési té gjitha aspektet e ¢éshtjes, pérfshi objektin e ¢éshtjes, faktet e kundérshtuara dhe
volumin e provave shkresore. Kompleksiteti i ¢éshtjes, né balancé me parimin e sigurimit té
administrimit t€ pérshtatshém té drejtésisé, mund té justifikojé kohézgjatje kohore té
konsiderueshme (shib vendimet nr. 14, daté 15.04.2010; nr. 9, daté 14.02.2014 & Gyykatés Kushtetuese).

25. Gjykata véren se ¢éshtja né shqyrtim ka pér objekt mosekzekutimin e vendimit té formés



s¢ preré brenda njé afati té arsyeshém pér sa i pérket rikthimit né vendin e punés té kreditorit dhe
likuidimit té pagés deri né momentin e rikthimit né detyré. Nga shqyrtimi i dokumenteve té
paraqgitura Gjykata vleréson se ¢éshtja konkrete nuk paraget rrethana té veganta apo komplekse
qé mund té€ justifikojné njé vonesé né ekzekutimin e vendimit, ndaj vlerésimi i sjelljes sé
autoriteteve publike dhe kérkuesit éshté me réndési né kété kontekst.

ut. Interesi dhe sjellja e kérkuesit

26. Vlerésimi i sjelljes dhe interesit té€ kérkuesit éshté njé element tjetér pércaktues i
kohézgjatjes s€ arsyeshme té procedimeve. Gjykata ka theksuar se pérdorimi nga ana e kérkuesit i
té gjitha procedurave té parashikuara nga e drejta e brendshme, me géllim sigurimin e mbrojtjes,
nuk mund té pérdoret si argument kundér tij (shib vendimet nr. 1, daté 19.01.2009; nr. 9, daté
01.04.2009; nr. 8, daté 23.03.2010; nr. 14, daté 15.04.2010; nr. 24, daté 22.04.2014 & Gpykatés
Kushtetuese).

27. Nga aktet bashkélidhur kérkesés rezulton se kérkuesi ka vepruar né pérputhje me té drejtat
procedurale, duke shteruar mjetet ligjore né dispozicion té tij pér ekzekutimin e detyrimit qé
buron nga vendimi gjyqésor i formés sé preré. Ai ka shfaqur interes té vazhdueshém pér
ckzekutimin dhe nuk rezulton té jeté béré shkak apo té keté shkaktuar vonesa né kété drejtim.

w. Sjellja e antoriteteve

28. Gjykata ka theksuar se né fazén e ekzekutimit marrin pjesé jo vetém palét, pra debitori dhe
kreditori, por edhe organet kompetente té ngarkuara me ekzekutimin e vendimit gjyqésor té
formés sé preré. Roli 1 kétyre organeve béhet vendimtar kur debitori nuk pranon té ekzekutojé
vullnetarisht detyrimin e tij karshi kreditorit. Né raste té tilla procesi i vendosjes né vend i njé té
drejte té shkelur pérfshin jo vetém vendimmarrjen e gjykatave, por edhe ményrén e kryerjes sé
veprimeve konkrete té organeve pérgjegjése té ngarkuara me ekzekutimin e vendimeve gjyqésore
té formés sé preré (shib vendimet nr. 6, daté 04.03.2010; nr. 24, daté 22.04.2014 £ Gjykatés
Kushtetuese).

29. Né c¢éshtjen né shqyrtim rezulton se pérmbaruesi gjygésor, né cilésiné e subjektit
procedural né fushén e ekzekutimit, ka kryer té gjitha veprimet procedurale pér ekzekutimin e
vendimit gjyqésor. Ai jo vetém 1 éshté drejtuar debitorit pér ekzekutimin vullnetar té detyrimit,
por edhe ka urdhéruar Degén e Thesarit t€ vendosé sekuestron konservative né llogariné e
debitorit, Ministrisé sé¢ Shéndetésisé, si dhe ka vendosur masén me gjobé ndaj eprorit té
institucionit debitor. Pér pasojé, Gjykata vleréson se ky subjekt jo vetém qé nuk éshté béré shkak
pér mosekzekutimin e vendimit t€ formés sé preré, por ka vepruar né pérputhjet me
kompetencat e tij ligjore.

30. Né lidhje me sjelljen e debitorit, Gjykata ka theksuar se i takon kétij té€ fundit té gjejé njé
mundési zgjidhjeje sa mé té pérshtatshme, me qéllim vénien né vend té sé drejtés sé kreditorit.
Autoritetet shtetérore nuk mund té justifikohen me pamundésiné pér t€ mos respektuar njé
detyrim g€ vjen nga njé vendim gjygésor, por duhet té pérpigen me té gjitha mjetet dhe
mundésité qé kané né dispozicion pér ta zbatuar até (shib vendimet nr. 2, daté 01.02.2011; nr. 10,
daté 01.03.2012 t& Gjykatés Kushtetuese). Ndérsa pér sa i pérket detyrimit pér pagesén e pagés pér
periudhén e géndrimit pa puné, Gjykata ka theksuar se argumentet lidhur me mungesén e
fondeve jané té pamjaftueshme dhe nuk justifikojné mospagimin e detyrimit. Kérkuesit nuk
duhet t1 mohohet e drejta pér té€ pérfituar nga rezultati i favorshém 1 procesit gjyqésor thjesht
duke u mbéshtetur né argumentin e pamundésisé financiare té shtetit dhe se njé vonesé né
ckzekutim mund té justifikohet né rrethana té vecanta, por vonesa nuk mund t€ jeté deri né até
shkallé sa té¢ démtojé thelbin e sé drejtés pér t'iu drejtuar njé gjykate (shih vendimet nr. 48, daté
26.07.2012; nr. 17, daté 23.04.2013 t¢ Gyykatés Kushtetuese).

31. Né rastin né shqyrtim, Gjykata véren se Ministria e Shéndetésisé né komentet me shkrim
té depozituara ka prapésuar se né momentin e dhénies sé¢ vendimit nr. 173, daté 12.02.2014 té
Gjykatés Administrative té Apelit Tirané, né organikén e kétij institucioni, sipas urdhrit té
Kryeministrit nr. 187, daté 18.10.2013 si dhe mé voné me urdhrin nr. 21, daté 20.02.2015, nuk
ekziston pozicioni i drejtorit t€ Burimeve Njerézore dhe té Edukimit né Vazhdim, detyré qé



kryhej nga kérkuesi pérpara lirimit nga shérbimi civil. Pér kété qéllim, Ministria e Shéndetésisé,
me shkresén nr. P-67/1 prot., daté 29.12.2014 i éshté drejtuar Departamentit t¢ Administratés
Publike (DAP) pér té gjetur mundésiné e sistemimit né puné té kérkuesit, né zbatim té vendimit
té formés sé preré.

32. Né vlerésimin e Gjykatés rrethana se né organikén e institucionit debitor nuk ekziston mé
pozicioni q¢ mbante kérkuesi pérpara lirimit nga shérbimi civil nuk justifikon mospérmbushjen e
detyrimit qé rrjedh nga vendimi i formés sé preré nga ana e debitorit. Ky i fundit duhet té kishte
marré té gjitha masat e nevojshme pér rikthimin né puné té kérkuesit, qofté edhe né njé pozicion
ckuivalent, sipas dispozitivit t€ vendimit nr. 142, daté 26.12.2013 té Gjykatés Administrative e
Shkallés sé Paré Tirané, si njé detyrim ligjor 1 cili rrjedh nga njé vendim gjyqésor i formés sé
preré. Ndérkohé mospérmbushja e kétij detyrimi brenda njé afati té arsyeshém sjell pér pasojé
rritjen né ményré progresive té€ detyrimit financiar, ¢cka rrjedhimisht réndon né buxhetin e shtetit.

33. Gijykata, gjithashtu, konstaton se detyrimi pér rikthimin e kérkuesit né detyrén e drejtorit
t¢ Menaxhimit t€ Burimeve Njerézore dhe té Edukimit dhe né pamundési, né njé pozicion
ekuivalent éshté né ngarkim té subjektit té interesuar, Ministrisé€ s¢ Shéndetésisé, e cila, sikurse u
theksua mé lart, nuk ka ndérmarré veprimet e nevojshme pér planifikimin né puné té tij. Ndérsa
shkresa qé Ministria e Shéndetésisé i ka dérguar DAP-it, me ané té sé cilés e ka véné até né dijeni
mbi praktikén e kérkuesit, éshté formale dhe nuk shkarkon nga pérgjegjésia Ministriné e
Shéndetésisé pér pérmbushjen e detyrimeve té pércaktuar né vendimin gjyqésor té formés sé
preré.

34. Lidhur me likuidimin e pagés, nga materialet e depozituara Gjykata véren se ministri i
Shéndetésisé, me shkresén nr. prot. 3930/12, daté 09.09.2014, ka léshuar autorizimin nr. 376, daté
09.09.2014, me ané té té cilit autorizon likuidimin e kérkuesit dhe ngarkon sektorin e Financés pér
ckzekutimin e detyrimit g€ rrjedh nga vendimi nr. 142, daté 26.12.2013 i1 Gjykatés Administrative t&
Shkallés s¢ Paré Tirané. Gijithashtu, né datén 27.11.2014 Ministria e Shéndetésisé ka transferuar né
llogariné bankare té€ shogérisé pérmbarimore shumén prej 389.549 lekésh né favor té kérkuesit.

35. Referuar pretendimeve t€ kérkuesit Gjykata konstaton se edhe pse né kérkesén fillestare ai ka
pretenduar se detyrimi monetar nuk éshté ekzekutuar nga ana e debitorit, né komentet me shkrim
dérguar mé pas Gijykatés, kérkesa pérqendrohet vetém né rikthimin né puné té tij. Duke konsideruar
edhe faktin se debitori ka shfaqur vullnet pér ekzekutimin e vendimit gjyqésor lidhur me likuidimin e
pagés dhe ka shlyer njé pjesé t€ detyrimeve pér kété pjesé, Gjykata vleréson se nuk konstatohet cenim
1 s€ drejtés pér njé proces té rregullt ligjor né lidhje me kété detyrim.

36. Né pérfundim, Gijykata vleréson se pretendimi i kérkuesit pér cenim t€ sé drejtés pér njé
proces té rregullt ligjor si rrjedhojé e mosekzekutimit brenda njé afati t€ arsyeshém t€ vendimit
gjyqésor té formés sé preré nga autoritetet e ngarkuara nga ligji éshté 1 bazuar vetém pér pjesén e
detyrimit t€ rikthimit né puné té kérkuesit.

PER KETO ARSYE,
Gjykata Kushtetuese e Republikés sé Shqipérisé, né mbéshtetje t€ nenit 131, shkronja “f” dhe

nenit 134, pika 1, shkronja “g”, t€¢ Kushtetutés, si dhe t€ neneve 72 e vijues t€ ligjit nr. 8577, daté
10.02.2000 “Pér organizimin dhe funksionimin e Gjykatés Kushtetuese té Republikés sé
Shqipéris€”, me shumicé votash,

VENDOSI:

Konstatimin e cenimit t€ s€ drejtés kushtetuese pér njé proces té rregullt ligjor si rrjedhojé e
mosekzekutimit t€ vendimit gjyqésor té formés sé preré nr. 142, daté 26.12.2013 té Gjykatés
Administrative té Shkallés sé Paré Tirané, léné né fuqi me vendimin nr. 172, daté 12.02.2014 té
Gjykatés Administrative t& Apelit Tirané, vetém pér rikthimin né puné té kérkuesit.

Ky vendim éshté pérfundimtar, i formés sé preré dhe hyn né fuqi ditén e botimit né Fletoren
Zyrtare.

Anétaré pro: Bashkim Dedja (kryetar), Vitore Tusha, Gani Dizdari, Fatmir Hoxha, Altina



Xhoxhaj, Vladimir Kristo, Fatos Lulo, Besnik Imeraj
Anétaré kundér: Sokol Berberi

MENDIM PAKICE

1. Né ¢éshtjen me kérkues Petrit Ponarin dhe me objekt &onstatinin e cenimit té sé drejtés pér njé
proces té rregullt ligior si rijedhojé e mosekekutimit 1€ vendimit gjyqésor 1€ formés sé preré brenda njé afati té
arsyeshém, nuk pajtohem me géndrimin e shumicés.

2. Shumica ka vlerésuar se pretendimi 1 kérkuesit pér cenim té sé drejtés pér njé proces té
rregullt ligjor, si rrjedhojé e mosekzekutimit brenda njé afati té arsyeshém té vendimit gjyqésor té
formés sé preré nga autoritetet e ngarkuara nga ligji, éshté i bazuar vetém pér pjesén e detyrimit
té rikthimit né puné té kérkuesit ([ 36 7 vendimit).

3. Ashtu si¢ éshté evidentuar edhe nga shumica, Gjykata i analizon pretendimet pér
kohézgjatje té arsyeshme té procedimeve nén dritén e rrethanave té ¢éshtjes duke marré né
konsideraté kompleksitetin e ¢éshtjes, sjelljen e aplikantit dhe té autoriteteve pérkatése, si dhe
interesin e aplikantit (§f 27 7 vendimii).

4. Sipas shumicés, ¢éshtja né shqyrtim ka pér objekt mosekzekutimin e vendimit t€ formés sé
preré brenda njé afati té arsyeshém pér sa i pérket rikthimit né vendin e punés té kérkuesit dhe
likuidimit t€ pagés deri né momentin e rikthimit né detyré. Nga shqyrtimi i dokumenteve té
paraqitura shumica ka vlerésuar se ¢éshtja konkrete nuk paraget rrethana té vecanta apo
komplekse qé mund t€ justifikojné njé vonesé né ekzekutimin e vendimit, ndaj vlerésimi i sjelljes
s¢ autoriteteve publike dhe kérkuesit éshté me réndési né kété kontekst ([ 25 7 vendimii).

5. Lidhur me vlerésimin e kompleksitetit té rrethanave té ¢éshtjes konkrete shumica duhej té
ishte ndalur né kuadrin ligjor pérkatés. Késhtu, ligji nr. 152, daté¢ 30.05.2013 “Pér statusin e
népunésit civil”’, né nenin 7, shkronja ”dh” pércakton se Departamenti i Administratés Publike
ndérmjet t€ tjerash ka edhe detyrén e pérgatitjes sé€ planit vjetor té€ pranimit pér institucionet e
administratés shtetérore. Ndérsa Vendimi i Késhillit t€ Ministrave nr. 108, daté 26.2.2014 “Pér
planin vjetor té pranimit né shérbimin civil” pércakton: “Institucionet e administratés
shtetérore/institucionet e pavarura/njésité e geverisjes vendore, pér planifikimin vjetor t€ pranimit né
shérbimin civil, t€¢ kené parasysh: a) mbushjen e moshés sé pensionit t€ népunésit civil; b)
parashikimin e vendeve té reja né shérbimin civil; ¢) ecuriné e krijimit t€¢ vendeve vakante né
shérbimin civil pér arsye t€ tjera té paparashikuara né shkronjat “a” dhe “b” té késaj pike (pika 3)”.
ME tej parashikohet se “¢cdo institucion i administratés shtetérore pérgatit planin e nevojave té tij pér
rekrutim né shérbimin civil pér vitin e ardhshém. [...] Njésia e menaxhimit t€ burimeve njerézore né
Kryeministri dhe ¢do ministri hartojné planin e konsoliduar t€ nevojave pér rekrutim pér t€ gjithé
sistemin pérkatés qé pérfshin aparatin e tij dhe institucionet e varésisé. [...] Sekretari i Pérgjithshém i
Késhillit t¢ Ministrave apo ministrive, brenda muajit néntor, i dérgon Departamentit t€ Administratés
Publike planin e konsoliduar té nevojave pér pranim pér t€ gjithé sistemin pérkatés. [...]
Departamenti 1 Administratés Publike, deri né fund t€ muajit dhjetor, harton projektvendimin pér
planifikimin vjetor t€ pranimit pér administratén shtetérore. [...] Projektvendimi i pérgatitur sipas
pikés 8 t&é kétij vendimi propozohet né Késhillin e Ministrave nga ministri pérgjegjés pér
administratén publike deri né fund t€ muajit janar. [...] Késhilli i Ministrave, jo mé voné se fundi i
muajit shkurt, miraton planin vjetor t€ pranimit pér institucionet e administratés shtetérore (pikar 4, 6,
7, 8, 9 dhe 10 1 vendimit t¢ Keshillit t¢ Ministrave).

6. Né kéndvéshtrim t€ kétij kuadti ligjor rregullator rezulton se ka njé proces dhe proceduré té
caktuar mbi té cilén veprojné dhe ndérveprojné disa institucione pérgjegjése secila pér detyra
specifike pér té hartuar dhe miratuar planin vjetor t€ pranimit né shérbimin civil pér ¢do vit. Né
kéto kushte, nuk mund té thuhet se ¢éshtja nuk ka kompleksitet pér shkak té ményrés se si
veprohet né té tilla raste, ku bashkéveprimi, bashképunimi dhe zbatimi me pérpikéri né kohé dhe
cilési i té gjitha detyrave té ngarkuara institucioneve pérkatése jané thelbésore pér respektimin e
planit vjetor t€ pranimit.

7. Duke 1u kthyer rastit konkret konstatohet se procedurat e ekzekutimit té detyrueshém jané



véné né lévizje nga kérkuesi me vendimin nr. 173, daté 12.02.2014 t€ Gjykatés Administrative té
Apelit Tirané, 1 cili ka marré formé té preré né té njéjtén daté, né datén 12.02.2014. Kérkuesi 1
éshté drejtuar késaj Gjykate né datén 19.02.2015. Ministria e Shéndetésisé, me shkresén nr. P-
67/1 prot., daté 29.12.2014 i éshté drejtuar Departamentit t€ Administratés Publike (DAP) pér té
gjetur mundésiné e sistemimit né puné té kérkuesit, né zbatim té vendimit t€ formeés sé preré.

8. Nisur nga kéto fakte, periudha rreth 1 vit (12.02.2014 -19.02.2015), e cila éshté marré né
analizé nga Gjykata pér efekt té rikthimit né puné té kérkuesit, nuk éshté njé afat i tillé pér té dalé
né konkluzionin se ka pasur shkelje né drejtim t€ mosekzekutimit t€ vendimit té formés sé preré
brenda njé kohézgjatje té€ arsyeshme. Kjo pér shkak se duke iu referuar Planit Vjetor té€ Pranimit
pér vitin 2015, mbi bazén e t€ cilit duhet té ekzekutohet edhe vendimi nr. 173, daté 12.02.2014 1
Gjykatés Administrative t€ Apelit Tirané, rezulton se procesi pér kthimin né puné té kérkuesit
éshté njé proces né vazhdimési. Ky proces pér krijimin e marrédhénieve té punés né shérbimin
civil nuk éshté pérmbyllur dhe nuk i ka ezauruar ende efektet.

9. Pér sa mé sipér, vlerésoj se, bazuar né rrethanat e ¢éshtjes, periudhén kohore pér
ekzekutimin e vendimit t€ formés sé preré, sjelljen e autoriteteve dhe kompleksitetin e ¢éshtjes,
pretendimi i kérkuesit pér cenimin e procesit té rregullt, pér shkak té€ mosekzekutimit té vendimit
té formés sé preré brenda njé afati té arsyeshém, éshté i pabazuar dhe, rrjedhimisht, shumica
duhej té vendoste rrézimin e kérkesés

Anétar: Sokol Berberi



